
( G e t r e u e  Absc hr i f t . )

W olf Dietrich, von Gottes gnaden, Erzbischoue zu Salzburg, 
Legat des Stuels zu Nom

Vnnsern grues zuuor, Getrewer, Vnns lanngt durch Unsere vnderthonen 
beschwer weiß an, wie dz S y  durch die garttenden Landskhnecht, auch I r e  
Troßbueben, vnd andere Haußierende Personen, so der Zeit Haussen weiß 
vmblauffen, zum Höchsten betranngt, vnd geplagt werden, vnd sich an 
khainer gab, aines yeden vermögen nach, nit «fettigen vnd benüegen lassen 
wellen. Damit dann solche vnnserer Vnnderthonen beschwerung, aines thails 
abgestellt werde, S o  ist demnach vnnser beuelch an dich, du wellest auf 
dergleichen Personen, in deiner verwalltung straiffen, Vnnd da du derselben 
betritst, S o  wellest sy mit guetten wortten, vnd glimpflich ansprechen, das 
sy, oder aber I r e  Troßbueben im wenigisten unsere vnnderthanen nit be­
schweren, sonnder mit dem, was ain yeder seinem vermögen, vnd Armueth 
nach hergibt, guetwillig benüegen lassen. Dann da sich ainer darwider, 
was anders vndersteen wurde, Darauf dan guts aufmerckhen gehallten 
werden soll. S o  wurde durch vnns gegen demselben ernstliche straf, anndern 
zu ainem Exempel, fürgenummen werden. An dem beschicht vnser ernst­
licher willen vnd mainung. Datum in vnser S ta t Salzburg den 29. Aprilis 
Ao. 89 •/. (1589)

Wolfs Diethrich ” •
(Im  Amtsbrief-Format, mit folgender Adresse von Außen:

„Vnserm Pfleger zu Glanegg, vnd getreuen Wolffen Mägerl“ 
nebst kurzer Inhalts-Angabe.

M it dem betreffenden fürstl. Salzb. Erzbisch. Wappen Sigel mit 
den 4 Buchstaben innerhalb des Umfangringes: „W T A S “.

( G e t r e u e  Abschr i f t . )

WJR Ferdinand der Annder von Gottes Gnaden
Erwelter Römischer Khayser, zu allen Zeiten, Mehrer des Reichs, 

in Germanien, zu hungern, Behaimb, Dalmatien, Kroatien vnd Sclauonien 
Khönig etc: Erzherzogen zu Össterreich, herzog zu Burgunde, Steyr, 
Khärndten, Crain, vnnd Württenberg, Ober vnd Rider Schlesien, M arg- 
grafen in Mahren Ober vnnd Rider Lausniz. Grasn zu Tyroll vnd Görz 
Embietten R : allen vnd Jeden vnnsern in Steyr vnnd Khärndten nach­
gesetzten Obrigkheiten, Gerichten, Stätten, Märckhten vnnd allen getreuen

